
Dyddiad: 17 Mai 2002

Amser: 10.30 - 1.30pm

Lleoliad: Neuadd Pendre, Tywyn

Coleg Harlech

1. Cefndir

Mae Coleg Harlech CAG (Gogledd) yn arbenigo mewn darparu addysg i oedolion â’r bwriad o 
ddenu dysgwyr a fethodd gymryd mantais lawn ar addysg yn y gorffennol. Mae darpariaeth y 
Gymdeithas yn ymestyn o Gaergybi i Wrecsam ac i lawr i’r Drenewydd. Mae hyn yn cynnwys 
dau ranbarth ELWa a chwech o CCETs. Mae’r Gymdeithas yn elusen addysgiadol y’i disgrifir 
yn y Ddeddf Addysg Bellach ac Uwch fel sefydliad penodedig at ddibenion cyllid gan Gyngor 
Cenedlaethol ELWa. Cyfunwyd Coleg Harlech a Chymdeithas Addysg y Gweithwyr (Gogledd 
Cymru) ym mis Awst 2001. Coleg Harlech yw’r unig goleg preswyl i oedolion yng Nghymru ac 
mae ganddo gysylltiadau agos â’r colegau preswyl eraill yn y DU, megis Ruskin a Northern 
College.

2. Darpariaeth

Mae darpariaeth CHCAG(G) yn amrywiaethol ond mae’r enghreifftiau isod yn cynnig arolwg o’i 
brif raglenni :

Rhaglenni Cymunedol

Cyfeiriad Newydd –rhaglen ddychwelyd-i-addysg sy’n cynnwys unedau craidd mewn 
cyfathrebu, rhifogrwydd a Thechnoleg Gwybodaeth a modiwlau ychwanegol sy’n ymwneud ag 
amrediad o bynciau gan gynnwys celf a chrefft, y cyfryngau, meithrin pendantrwydd a hyder, 
Cymraeg, hanes, seicoleg, ysgrifennu creadigol, darllen gwefusau, ymwybyddiaeth o bobl 
fyddar, hyfforddi’r hyfforddwyr, addysg chwarae plant – oedolion a Chymraeg i Oedolion. 
Cynigir rhaglenni Technoleg Gwybodaeth ar wahanol lefelau mewn nifer o leoliadau.

Rhaglenni Celfyddydau Breiniol

Amrediad o gyrsiau gan gynnwys materion cyfoes, hanes lleol, gwerthfawrogi celf a chrefft, 
ieithoedd, barddoniaeth, ysgrifennu creadigol, celfyddydau gweledol, creu a pherfformio, 



gwerthfawrogi cerddoriaeth a natur a’r amgylchedd.

Darpariaeth Breswyl

Diploma Prifysgol Cymru llawn-amser yng Ngelfyddydau Perfformio, Astudiaethau 
Cymdeithasol a Thechnoleg Gwybodaeth ac amrediad o gyrsiau byrion mewn nifer o feysydd 
gan gynnwys Cymraeg, Llenyddiaeth Gymraeg, Y Cyfryngau, Technoleg Gwybodaeth 
celfyddydau creadigol gweledol.

3. Gweithio ar y Cyd

Mae CHCAG(G) yn cymryd rhan mewn nifer o brojectau ar y cyd. Er enghraifft:

1. Rhaglen Beripatetic i Gyrraedd Ymhellach yn y Gymuned

Amcanion: Targedu cymunedau gwledig anghysbell a darparu llwybrau addysg cefnogol a 
threfnus i bobl sy’n agored i niwed.

Cefnogir gan ESF.

Partneriaid: Coleg Menai, Coleg Llandrillo, Gyrfaoedd Cymru

2.  Sgiliau

Amcanion: Hyrwyddo defnydd Technoleg Gwybodaeth a Chyfathrebu (ICTs) mewn 
mentrau bychain a chanolig, masnachwyr unigol a busnesau micro mewn ardaloedd 
gwledig.

Cefnogir gan ESF.

Partneriaid: Coleg Meirion Dwyfor, Coleg Menai, Coleg Llandrillo, Prifysgol Cymru, 
WISS Ltd ac Amigo Computers.

3.  Rhaglen Hyfforddiant Undebau Credyd

Mae’r projectau hyn yn hyrwyddo addysg gydol oes yn y sector gwirfoddol a’r gymuned. 
Y prif ganolbwynt yw brwydro yn erbyn eithrio cymdeithasol drwy annog buddsoddiad 
mewn mentrau cyfalaf cymdeithasol fel yr Undebau Credyd. Mae’r projectau yn 
amlhaenog, ac yn cynnig rhaglen amrywiol i weithwyr cyflogedig a gwirfoddolwyr. Mae 
CHCAG yn cynnig amrediad o raglenni cynnwys a chynnydd yn y gymuned yn seiliedig 
ar ‘Gyfeiriad Newydd’ sy’n denu pobl leol i mewn i addysg ac sy’n cynnig cyngor ac 



arweiniad ar yrfaoedd a chyfloedd i ddysgu yn y sector gwirfoddol.

Partneriaid: Cydweithfa Cymru, CHCAG, CAG (De), Prifysgol Cymru. 

4.  Projectau Cronfa Addysg Undebau Cymru

Projectau sy’n hyrwyddo addysg gydol oes yn y gweithle gan defnyddio’r gweithle fel 
lleoliad addysgiadol sy’n cyflwyno amrediad o rhaglenni gan gynnwys y celfyddydau 
gweledol, Cyfeiriad Newydd, hyfforddiant mewn meithrin hyder a phendantrwydd, 
ysgrifennu creadigol a Thechnoleg Gwybodaeth. Cafodd y model ar gyfer hyrwyddo 
partneriaethau rhwng cyflogwyr, undebau a Choleg Harlech CAG (Gogledd) ei 
ddatblygu gyntaf yn Anglesey Aluminium a ffatri MEM yng Nghaergybi. Cafodd project 
MEM ei nodi mewn arolwg o gyllid WULF fel model rhagorol ar gyfer cynnwys dysgwyr 
yn y gweithle a defnyddiwyd gwaith celf y myfyrwyr i hyrwyddo WULF. Mae’r profiad 
wedi galluogi CHCAG(G) i ddatblygu cysylltiadau eraill â chyflogwyr drwy hyrwyddo 
llwyddiant project MEM.

5.  Gwaith gyda Unison

Mae gwaith unigryw ar y cyd rhwng CAG yn y DU a Unison wedi rhoi cyfloedd i CHCAG
(G) yng ngogledd a chanolbarth Cymru gyflwyno amrediad eang o raglenni i aelodau o 
Unison yn y gweithle. Mae’r rhain yn cynnwys rhaglenni addysg cyffredinol megis 
dychwelyd i addysg a chyrsiau mwy penodol i stiwardiaid sy’n cynnwys pynciau fel 
iechyd a diogelwch. Mae cynlluniau ar y gweill i fod yn beilot i’r Gwobr Coleg Agored i 
Ddinasyddion.

6.  Y Sector Gwirfoddol 

Darpariaeth yn y sector gwirfoddol mewn partneriaeth â’r Cynghorau Gwirfoddol Sirol yng 
ngogledd a chanolbarth Cymru. Comisiynodd ELWa CHCAG i wneud Dadansoddiad o 
Anghenion Hyfforddiant gyda 200 o grwpiau gwirfoddol yn y rhanbarth a bydd y casgliadau’n 
sail ar gyfer datblygu cynnig cwricwlaidd mwy cydlynol i’r sector. Mae’r rhaglen sgiliau 
gwirfoddol yn canolbwyntio ar y sgiliau cyffredinol sydd eu hangen i gymryd rhan a rhedeg 
grwpiau neu sefydliadau gwirfoddol. Cynigir y ddarpariaeth mewn ffordd hyblyg er mwyn cwrdd 
ag anghenion y sector a rhoddir pwyslais gref ar weithio mewn lleoliadau addas a hygyrch sy’n 
tynnu pobl ynghyd o amrediad eang iawn o grwpiau gwirfoddol.

Materion Polisi

Mae’n amlwg o’r enghreifftiau uchod bod Coleg Harlech CAG (G) wedi ymateb yn gadarnhaol i 
agenda’r Cynulliad ar gyfer ehangu cymryd rhan mewn addysg. Mae’r Gymdeithas yn denu 
dysgwyr o groes doriad o’r boblogaeth ac mae’n cynnig cyfloedd unigryw i o oedolion gael 



mynediad addysg mewn cymunedau anghysbell ac unig mewn ardaloedd sy’n ddifreintiedig yn 
economaidd ac yn gymdeithasol. Cynigir y cyfleuster preswyl yn Harlech i ddysgwyr a fu’n ddi-
waith am gyfnod hir ac adeiledir y darpariaeth ar yr angen i feithrin eu hunanhyder a’u 
hunanbarch. Mae’r Coleg yn arbennig o lwyddiannus yn y ffordd y mae’n denu dynion a gafodd 
eu hynysu gan broblemau alcohol a chyffuriau. Yn nhermau ehangu cymryd rhan mae gan 
Goleg Harlech a Chymdeithas Adysg y Gweithwyr ill dau hanes hirsefydlog fel sefydliadau sy’n 
cynnig addysg ‘ail gyfle’ ac mae uno’r ddau sefydliad wedi helpu sicrhau dyfodol y 
ddarpariaeth hon yng Nghymru. Yn y cyswllt hwn mae gan y Gymdeithas brofiad ac 
arbenigedd i’w cynnig er mwyn cwrdd â’r blaenoriaethau a osodwyd gan y Cynulliad i 
gynyddu’r gofyn am addysg gydol oes.

Wrth ydrych ar y dyfodol mae gan CHCAG(G) rai pryderon ynghylch y diffiniad o addysg gydol 
oes a ddefnyddir mewn rhai dogfennau polisi. Mae cynllun corfforaethol ELWa yn dynodi ‘creu 
dysgwyr gydol oes’ fel nod allweddol ond wedyn mae’n disgrifio’r ffyrdd o gyflawni hyn yn 
nhermau datblygu ‘new demand driven mechanisms to engage individuals in lifelong addysg, 
building upon the experience of Individual Addysg Accounts, but targeted on meeting 
economic needs’. Mynegir y mesurau a thargedau perfformiad sy’n cefnogi’r nod hwn mewn 
perthynas ag ennill cymwysterau. Mae profiad y Gymdeithas o weithio gyda dysgwyr sy’n 
oedolion yn awgrymu bod y broses yn fwy cymhleth na hyn ac mai rhan yn unig yw addysg i 
gael cymwysterau o’r ddarpariaeth gymysg y dylid ei chynnig er mwyn sicrhau bod anghenion 
dysgwyr yn cael eu cwrdd ym mhob cyfnod yn ystod eu bywydau. 

Yn aml, caiff pwysigrwydd cynnig addysg anachrededig ei anwybyddu, ac ymddengys fod rôl y 
celfyddau breiniol i roi cyfloedd i bobl ymestyn eu haddysg mewn amrediad eang o feysydd 
pwnc nad ydynt, o bosibl, yn berthnasol i gymwysterau, yn cael ei danbrisio. Mae CHCAG(G) 
yn ceisio darparu ar gyfer anghenion amrywiol dysgwyr drwy gynnig addysg sy’n sensitif, yn 
addas ac yn gynaliadwy ym mhob cyfnod yn ystod bywyd yr unigolyn. 

Os bernir mesurau addysg gydol oes yn nhermau ennill cymwysterau mae perygl y bydd rhai 
rhaglenni addysg yn syrthio y tu allan i’r hyn a ystyrir yn gymwys am gyllid gan ELWa. Byddai 
canran sylweddol o ddarpariaeth CHCAG(G) yn y categori hwn ac mae hyn yn amlwg yn fater 
pryder yn achos llwyddiant y Gymdeithas yn y dyfodol. Hefyd, mae cwestiynau i’w gofyn 
ynghylch addasrwydd defnyddio dangosyddion perfformiad i fesur llwyddiant addysg 
anachrededig neu anffurfiol. Ni fydd dangosyddion perfformiad amrwd yn gallu dod o hyd i’r 
ffactorau annifinniol sy’n dylanwadu ar benderfyniadau gan oedolion-ddysgwyr ynghylch a yw 
cymwysterau’n briodol neu beidio. Mae angen difffiniad ehangach o addysg gydol oes er mwyn 
sicrhau bod pob math o addysg yn cael ei werthfawrogi a bod pwyntiau mynediad i addysg yn 
amrywiol ac yn sensitif i anghenion cymhleth oedolion-ddysgwyr yn ystod gwahanol gyfnodau 
eu bywydau fel gofalwyr, enillwyr cyflogau a rhai nad ydynt yn ennill cyflog. Mae angen i’r 
ddarpariaeth a gynigir gael ei chyllido ar bob lefel er mwyn sicrhau bod safonau ansawdd yn 
cael eu cwrdd a bod rhaglenni’n cael eu hadeiladu mewn ffyrdd sy’n gwella cyfleon bywyd 
unigolion drwy amrywiaeth o brofiadau addysgiadol. 

